
21 fevral 2021-ci il, bazar

Ağcabədi Subartezian Quyularının 
İstismarı İdarəsi 

2021-ci il üçün

Tender 2 lot üzrə keçirilir.
Lot 1. Cari təmir işləri üçün mal-

materialların satın alınması. 
Lot 2. Subartezian quyularında təmir-

bərpa işlərinin satın alınması.
Tender iştirakçılarına təklif olunur ki, öz 

tender təkliflərini möhürlənib imzalanmış 
ikiqat bağlamada yazılı surətdə təqdim 
etsinlər.

Təkliflərin qiymətləndirilməsində aşağı-
dakı meyarlara üstünlük veriləcəkdir: 

– aşağı qiymət, yüksək keyfiyyət, 
müqavilənin vaxtında yerinə yetirilməsi, 
analoji işlərdə təcrübəsi və maliyyə 
vəziyyəti. Müqaviləni yerinə yetirmək 
üçün tender iştirakçıları lazımi texniki və 
maliyyə imkanlarına malik olmalıdırlar.

Maraqlananlar əsas şərtlər toplu-
sunu aşağıdakı məbləğdə iştirak haq-
qını köçürdükdən sonra elektron portal 
vasitəsilə ala bilərlər.

İştirak haqqı hər lot üçün 100 manat-
dır.

İddiaçılar iştirak haqqı köçürüldükdən 
sonra Azərbaycan dilində tərtib edilmiş 
əsas şərtlər toplusunu Ağcabədi şəhəri, 
İ.Qayıbov küçəsi 41 nömrəli ünvanda 
yerləşən Ağcabədi Subartezian Quyula-

rının İstismarı İdarəsindən (əlaqələndirici 
şəxs – Tofiq Həsənovdan, telefon – (050) 
318-23-00, iş – (02127) 5-51-89) ala 
bilərlər.

İddiaçılar iştirak haqqını aşağıdakı 
hesaba köçürməlidirlər.

Təşkilat – Ağcabədi SQİİ
VÖEN – 3400106171
H/h – AZ04C-

TRE00000000000002355403
Bank – Dövlət Xəzinədarlığı Agentliyi
Fond – 7
VÖEN – 1401555071
Kod – 210005
M/h – AZ-

41NABZ01360100000000003944
S.W.İ.F.T.BİK: CTREAZ 22
İştirak haqqı heç bir halda geri qayta-

rılmır.
İddiaçılar tenderdə iştirak üçün aşağı-

dakı sənədləri təqdim etməlidirlər:
– tenderdə iştirak etmək üçün yazılı 

müraciət;
– tenderdə iştirak haqqının ödənilməsi 

barədə bank sənədi;
– tender təklifi (zərflərin açıldığı 

tarixdən sonra ən azı 30 bank günü 
qüvvədə olmalıdır);

– tender təklifi dəyərinin 1 faizi 
həcmində bank təminatı (zərflərin açıl-
dığı tarixdən sonra ən azı 60 bank günü 
qüvvədə olmalıdır);

– Azərbaycan Respublikasında 
vergilərə və digər icbari ödənişlərə aid 
yerinə yetirilməsi vaxtı keçmiş öhdəliklərin 
olmaması haqqında müvafiq vergi orqa-
nından arayış;

– iddiaçının son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

– iddiaçının son bir ildəki maliyyə 
vəziyyəti haqqında bank arayışı;

– iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitlər;

– müvafiq mallar üzrə mənşə və uy-
ğunluq sertifikatları.

Sənədlər Azərbaycan dilində  2 
nusxədə (əsli və surəti) tərtib olunmalıdır. 
(xarici dildəki tender sənədləri Azərbaycan 
dilinə tərcümə edilməlidir).

Tender proseduru “Dövlət satınalmala-
rı haqqında” Qanuna uyğun keçiriləçəkdir.

İddiaçılar tenderdə iştirak üçün yuxa-
rıda göstərilən sənədləri (tender təklifi və 
bank zəmanəti istisna olmaqla) 15 mart 
2021-ci il saat 17.00-a, tender təklifi və 
bank zəmanətini isə möhürlənmiş ikiqat 
zərfdə 30 mart 2021-ci il saat 17.00-a 
qədər, Ağcabədi Subartezian Quyularının 
İstismarı İdarəsinə təqdim etməlidirlər.

Göstərilən vaxtdan gec təqdim olunan 
zərflər açılmadan geri qaytarılacaqdır.

İddiaçıların təklifləri 31 mart 2021-ci il 
saat 16.00-da yuxarıda göstərilən ünvan-
da açılacaqdır.

İddiaçıların səlahiyyətli nümayəndələri 
iştirak edə bilərlər.

Tender komissiyası

Kürdəmir Suvarma Sistemləri İdarəsi

Tender 2 lot üzrə keçirilir.
Lot-1. Nov və beton üzlüklü kanal-

ların, hidrotexniki qurğuların, istehsalat 
binalarının əsaslı və cari təmiri üçün mal-
materialların satın alınması.

Lot-2. Maşın-mexanizmlərin və 
nəqliyyat vasitələrinin təmiri üçün ehtiyat 
hissələrinin satın alınması. 

Tender iştirakçılarına təklif edilir ki, 
dövlət satınalmalarının https://www.
etender.gov.az/ vahid internet portalı-
na (portal) elektron imzaları vasitəsilə 
daxil olsunlar və tender haqqında ətraflı 
məlumatı əldə etsinlər. Müqaviləni yerinə 
yetirmək üçün tender iştirakçıları lazımi 
maliyyə və texniki imkanlara malik olma-
lıdırlar. Tenderdə iştirak etmək istəyən 
təşkilatlar müəyyən məbləğdə iştirak 
haqqını göstərilən hesaba köçürdükdən 
sonra müsabiqə üçün təkliflərini portal 
vasitəsi ilə təqdim edə bilərlər.

Əlaqələndirici şəxs- İsmayılov Rauf 
Səftər oğlu , tel- 050 3394559.

İştirak haqqı hər lot üçün 300 (üç 
yüz) manatdır.

Tenderdə iştirak haqqının ödənilməsi 
üçün satınalan təşkilatın bank rekvizitləri:

• H/h- AZ48C-
TRE00000000000002351701

• VÖEN- 5700115621
• Fond- 7/142330
• Bank- Azərbaycan Respublikası 

Maliyyə Nazirliyinin Dövlət Xəzinədarlığı 
Agentliyi

• Kod- 210005
• VÖEN- 1401555071
• M/h- AZ-

41NABZ01360100000000003944
• S.W.İ.F.T: CTREAZ22
İddiaçılar tenderdə iştirak üçün aşağı-

dakı sənədləri təqdim etməlidirlər:
- tenderdə iştirak haqqının ödənilməsi 

barədə bank sənədi;
- tender təklifi (zərflərin açıldığı 

tarixdən sonra ən azı 30 bank günü 
qüvvədə olmalıdır);

- tender təklifi dəyərinin 1faizi 
həcmində bank təminatı (zərflərin 
açıldığı tarixdən sonra ən azı 60 bank 
günü (tender təklifinin qüvvədə olma 
müddətindən 30 bank günü çox) 
qüvvədə olmalıdır);

- Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin, habelə son bir il ərzində 
(fəaliyyətini dayandırdığı müddət 
nəzərə alınmadan) vergi ödəyicisinin 
Azərbaycan Respublikasının Ver-
gi Məcəlləsi ilə müəyyən edilmiş 
vəzifələrinin yerinə yetirilməməsi halları-
nın mövcud olmaması haqqında müvafiq 
vergi orqanından arayış;

- iddiaçının son bir ildəki fəaliyyəti 

haqqında vergi orqanları tərəfindən 
təsdiq olunmuş maliyyə hesabatının 
surəti;

- iddiaçının son bir ildəki maliyyə 
vəziyyəti haqqında bank arayışı;

- iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri.

Tender təklifi Azərbaycan dilində 
tərtib olunmalıdır (xarici dildəki tender 
təklifləri Azərbaycan dilinə tərcümə 
edilməlidir). Tender proseduru “Dövlət 
satınalmaları haqqında” Qanuna uyğun 
keçiriləcəkdir.

İddiaçılar lot-1. Beton üzlüklü və 
nov kanalların, hidrotexniki qurğuların, 
istehsalat binalarının əsaslı və cari təmiri 
üçün mal-materialların satın alınması 
məqsədilə tenderdə iştiraka görə yuxarı-
da göstərilən sənədləri (tender təklifi və 
bank təminatı istisna olmaqla) 17 mart 
2021-ci il saat 16.00-a, tender təklifi 
və bank təminatını isə 1 aprel 2021-ci 
il saat 16.00-a qədər, lot-2. Maşın-
mexanizmlərin, nəqliyyat vasitələrinin 
təmiri üçün ehtiyat hissələrinin satın alın-
ması ilə əlaqədar 17 mart 2021-ci il saat 
16.00-a, tender təklifi və bank təminatını 
isə 1 aprel 2021-ci il saat 18.00-a qədər 
portal vasitəsilə təqdim etməlidirlər. 

İddiaçıların təklifləri 2 aprel 2021-ci il 
saat 16.00-da açılacaqdır. İddiaçılar açı-
lışın nəticələri ilə portal vasitəsilə tanış 
ola bilərlər.

Qeyd: tenderdə iştirak, təkliflərin 
qiymətləndirilməsi və digər bütün prose-
durlar elektron qaydada portal vasitəsilə 
aparılır.

Tender komissiyası

AÇIQ  TENDER  ELAN  EDİR

Əməkdaşlıq perspektivləri 
müzakirə olunub

Ombudsman Aparatından verilən 
məlumata görə, videokonfransda Ombuds-
man təsisatı ilə BMT-nin İnsan Hüquqları üzrə 
Ali Komissarlığı arasında üç illik əməkdaşlıq 
planı üzrə müxtəlif istiqamətlərdə qarşılıq-
lı əlaqələrin inkişaf perspektivləri barədə 
müzakirələr aparılıb.

Müvəkkil Səbinə Əliyeva BMT-nin İnsan 
Hüquqları üzrə Ali Komissarlığı ilə birgə 
əməkdaşlıq çərçivəsində ötən müddət ərzində 
həyata keçirilən tədbirlər, o cümlədən pay-
taxtda və regionlarda aztəminatlı ailələrə 
yönəlmiş pulsuz hüquqi yardımın təşkili, 
vəkillərin, hüquqşünas tələbələrin, QHT 
nümayəndələrinin iştirakı ilə insan hüquq-
ları ilə bağlı müxtəlif mövzularda təlimlərin 
keçirilməsi barədə geniş məlumat verərək, 
bunun insan hüquqlarının müdafiəsi baxımın-
dan əhəmiyyətini vurğulayıb.

S. Əliyeva Ermənistanın  Azərbaycana 
qarşı məlum hərbi təcavüzü nəticəsində 
beynəlxalq hüququn norma və prinsiplərinin, 
beynəlxalq humanitar hüquq normalarının 
kobud şəkildə pozulduğunu, beynəlxalq 
səviyyədə qadağan edilmiş silahlardan mülki 
şəxslərin və obyektlərin atəşə tutulduğunu, 
nəticədə, dinc sakinlər arasında çox sayda 

tələfat və yaralanma hallarının baş verdiyini, 
mülki evlərin, tarixi və mədəni abidələrin, 
inzibati binaların, təhsil müəssisələrinin, 
uşaq bağçalarının, xəstəxanaların və sosial 
obyektlərin dağıdıldığını qeyd edib. Ombuds-
man, həmçinin ermənilər tərəfindən işğaldan 
azad olunmuş ərazilərdə çoxsaylı minaların 
basdırıldığını, günahsız dinc sakinlərin mina-
lara düşərək həlak olduğunu, müharibədən 
zərər çəkmiş əhalinin psixoloji sarsıntı keçirdi-
yini diqqətə çatdırıb.

Eyni zamanda, müharibədən əziyyət 
çəkən şəxslərdə post-travmatik stres pozun-
tularının qarşısını almaq məqsədilə Ombuds-
manın təşəbbüsü ilə həyata keçirilən psixoloji 
yardım layihəsinə BMT tərəfindən lazımi 
dəstək göstərilməsi təklif olunub.

Görüşdə ali təhsil müəssisələrinin baka-
lavriat və magistratura pilləsində insan hüquq-
larına dair təlim proqramlarının, Ombudsman 
tərəfindən Azərbaycanın milli insan hüquqları 
institutu qismində BMT-nin müqavilə qurum-
larına təqdim olunan paralel hesabatların 
hazırlanması prosesində birgə əməkdaşlıq 
istiqamətləri müzakirə edilib.

“Xalq qəzeti”

Azərbaycan Respublikasının 
İnsan Hüquqları üzrə Müvəkkili 
(Ombudsman) Səbinə Əliyeva və BMT-

nin İnsan Hüquqları üzrə Ali Komissarlığının 
Cənubi Qafqazdakı ofisinin insan hüquqları 
üzrə baş müşaviri Vladimir Şkolnikov 
arasında videokonfrans formatında görüş 
keçirilib. BMT-nin İnsan Hüquqları üzrə 
Ali Komissarlığının Bakı ofisinin İnsan 
Hüquqları üzrə Milli Müşaviri Kamran Bağırov 
və Ombudsman Aparatının rəhbəri Aydın 
Səfixanlı da görüşdə iştirak ediblər.

İsraildə Lütfi Zadənin 100 illiyi qeyd olunub

Komitədən verilən məlumatda bildirilir ki,  
Azərbaycan Mədəniyyət Mərkəzinin direk-
toru Yeganə Salmanın moderatorluğu ilə 
gerçəkləşdirilən videokonfransda tanınmış 
teatr rejissoru, Azərbaycanın Xalq artisti, Lütfi 
Zadənin yaxın qohumu Cənnət Səlimova, “Lütfi 
Zadə irsi və süni intellekt” Assosiasiyasının 
prezidenti, AMEA-nın müxbir üzvü, texnika 
elmləri doktoru, professor Rafiq Əliyev, ABŞ-ın 
Florida ştatındakı Cənub–Qərb kollecinin pro-
fessoru Cavanşir Hacıyev, “International Media 
Bridge” şirkətinin baş direktoru, Lütfi Zadə ilə 
son müsahibənin müəllifi Nigar Məcidova çıxış 
ediblər.

Elmə böyük diqqət və qayğı ilə yanaşan 
Azərbaycan Prezidentinin ölkəmizdə görkəmli 
alim Lütfi Zadənin 100 illiyinin keçirilməsinə 
dair sərəncamını yüksək dəyərləndirən tədbir 
iştirakçıları qeyd ediblər ki, 100 il öncə Bakı-
nın Novxanı qəsəbəsində dünyaya gələn və 
dünya elminin dahisinə çevrilən azərbaycanlı 
alim öz inqilabi nəzəriyyəsi ilə 2000 ildən çox 
mövcud olan Aristotel məntiqini genişləndirib. 
Lütfi Zadənin qeyri-səlis nəzəriyyəsinin riya-
ziyyat, kibernetika, informatika və hesablama 
texnikasının inkişafı tarixində yeni mərhələ 
açdığı, dünya elminə bəxş etdiyi 5 fundamental 
nəzəriyyə və yeniliklərin müxtəlif texnoloji və 
istehsal sahələrindəki inkişafa təkan verdiyi, 
süni intellekt, genetik alqoritmlər, robototexnika, 
maşınqayırma və digər sahələrdə geniş tətbiq 

edildiyi nəzərə çatdırılıb.
Natiqlər böyük alimlə görüşlərindən və 

əməkdaşlıqlarından danışaraq, maraqlı anlar 
barədə xatirələrini bölüşüblər.

Samirə ƏLİYEVA, “Xalq qəzeti” 

Diasporla İş üzrə Dövlət Komitəsinin dəstəyi ilə “Azİz” Azərbaycan –
İsrail Beynəlxalq Assosiasiyasının nəzdindəki Azərbaycan Mədəniyyət 
Mərkəsi qeyri-səlis məntiq nəzəriyyəsinin banisi, Azərbaycan Milli 

Elmlər Akademiyasının fəxri üzvü, Kaliforniya Universitetinin professoru Lütfi 
Zadənin anadan olmasının 100 illiyinə həsr olunmuş “Müasir dövrdə qeyri-
səlis məntiqin dəyəri” mövzusunda videokonfrans təşkil edib.

Şəhid ailələrinə və qazilərə qayğı 
göstərmək vətəndaşlıq borcumuzdur

Bütün bunların davamı olaraq 
Prezident İlham Əliyevin bu il yan-
rın 25-də imzaladığı “Azərbaycan 
Respublikasının ərazi bütövlüyünün, 
müstəqilliyinin və konstitusiya quru-
luşunun müdafiəsi ilə əlaqədar əlilliyi 
müəyyən edilmiş şəxslərin və şəhid 
ailələrinin sosial-məişət şəraitinin 
yaxşılaşdırılması ilə bağlı bir sıra 
tədbirlər haqqında” sərəncamı həmin 
kateqoriyadan olan əhali qruplarına 
dövlət başçısının xüsusi qayğısının 
növbəti təzahürüdür. Sənəd 2020-
ci ildə ordumuzun həyata keçirdiyi 
hərbi əməliyyatlar zamanı şəhidlik 
zirvəsinə yüksələn qəhrəmanlarımızın 
ailələrinin və bu müharibə ilə əlaqədar 
əliliyi müəyyənləşdirilən şəxslərin də 
yaxın dövrdə mənzil və ya fərdi evlə 
təminatını nəzərdə tutur.

Prezident İlham Əliyevin müva-
fiq fərmanı ilə “YAŞAT” Fondunun 
yaradılması bu kateqoriyadan olan 

insanlara qayğını daha da gücləndirir. 
Fond Azərbaycanın ərazi bütövlü-
yünün müdafiəsi ilə əlaqədar əlilliyi 
müəyyənləşdirilən hərbi qulluqçulara 
və şəhid olmuş şəxslərin ailə üzvlərinə, 
işğaldan azad edilən ərazilərdə xidməti 
vəzifələrini yerinə yetirərkən zərər çəkən 
dövlət qurumlarının əməkdaşlarına, 
həlak olan əməkdaşların ailə üzvlərinə 
müvafiq yardımlar göstərir. Bütövlükdə, 
bu Fondun yaradılması Prezident İlham 
Əliyevin Azərbaycanın ərazi bütöv-
lüyünün qorunması üçün canlarını 

qurban verən hərbçilərimizin ailələrinə, 
vərəsələrinə diqqət və qayğısının bariz 
nümunəsidir.

Cənab Prezidentin müvafiq 
sərəncamı ilə şəhid ailələri və Qara-
bağ əlillərinin problemlərinin həlli ilə 
bağlı yerli icra hakimiyyəti orqanlarında 
müvafiq şöbə yaradılıb. Bu addım da 
onların sosial məsələlərinin həllinin 
daha çevik formada həll edilməsinə 
xidmət edir. Bütövlükdə, ölkəmizdə 
şəhid ailələrinin, Qarabağ müharibəsi 
əlillərinin və veteranlarının sosial 

müdafiəsinin gücləndirilməsi Prezident 
İlham Əliyevin və Birinci vitse-prezident 
Mehriban xanım Əliyevanın daim diqqət 
mərkəzindədir.

Vətən müharibəsi şəhidlərinin 
ailə üzvləri, qazilər, ordumuzun qalib 
əsgərləri Yeni Azərbaycan Partiyasının 
(YAP) da xüsusi diqqət mərkəzindədir. 
Partiya tərəfindən həyata keçirilən 
“Şəhid ailələrinə qayğı!” aksiyası YAP 
Lerik rayon təşkilatı tərəfindən uğur-
la davam etdirilir. Rayon təşkilatının 
nümayəndələri şəhid ailələrini ziyarət 
edir, Azərbaycan Respublikasının 
müstəqilliyi və ərazi bütövlüyü uğrun-
da canını fəda edən şəhidlərimizin 
ailələrinə, sağlamlığını itirən 
qazilərimizə xüsusi diqqət və qayğı-
nın artırılması istiqamətində gündəlik 
fəaliyyət göstərirlər. 

Təşkilatın sədri Cəlil Baxşıyev, 
habelə gənc fəalları mütəmadi olaraq 
şəhid ailələrini ziyarət edir, onların 
problemləri ilə yerində maraqla-
nır və müvafiq köməklik göstərirlər. 
Belə görüşlərin əsas məqsədi Vətən 
müharibəsində övladlarını, ailə başçıla-
rını, qardaşlarını itirmiş ailələrin sosial 
vəziyyətini diqqət mərkəzində saxla-
maq, onların rifah halının YAP sədri 
İlham Əliyevin daim diqqət mərkəzində 
olduğunu diqqətə çatdırmaqdır.

Baş çəkdiyimiz hər bir şəhid ailəsi 
dövlətimizdən, xalqımızdan razılığı-
nı bildirir, cənab Prezidentimiz İlham 
Əliyevə və Heydər Əliyevə Fondunun 
prezidenti Mehriban xanım Əliyevaya 
göstərilən yüksək diqqətə və qay-
ğıya görə minnətdarlığını çatdırır. 
Heydər Əliyev Fondu və “YAŞAT” 
Fondu tərərfindən onları narahat 
edən problemlərin həllinə operativ 
şəkildə kömək göstərilməsi razılıq və 
minnətdarlıq hissi ilə xüsusi vurğulanır.

Əlipənah BAYRAMOV,  
YAP Lerik rayon təşkilatı  

sədrinin müavini

Azərbaycanda şəhid ailələrinin, müharibə əlillərinin və 
veteranların sosial müdafiəsi Prezident İlham Əliyevin 
həyata keçirdiyi daxili siyasət kursunun prioritet 

istiqamətidir. Bu kateqoriyadan olan insanlara daim qayğı və 
diqqət göstərilir. Xüsusilə, 44 günlük Vətən müharibəsində şəhid 
olan qəhrəmanlarımızın ailələrinin, yaralanan, zərər çəkən mülki 
vətəndaşların da sosial müdafiəsinin gücləndirilməsi ilə bağlı 
dövlət başçısı tərəfindən silsilə fərman və sərəncamlar imzalanır. 

Soydaşlarımız İsveç 
qanunvericilərini Xocalı 
soyqırımını tanımağa çağırıb

SAF-ın sədri Sevda 
Dadaşovanın imzası 
ilə İsveç Riksdağına 
ünvanlanan bəyanatda 
bildirilir ki, 1992-ci il 
fevralın 25-dən 26-na 
keçən gecə erməni  
silahlı birləşmələri   
366-cı motoatıcı alayın 
hərbçiləri ilə birlikdə Xocalı 
şəhərinə hücum edərək 
dinc azərbaycanlılara 
qarşı dəhşətli soyqırımı 
törədiblər. Xocalı soyqırımı 
nəticəsində 613 dinc 
sakinin (qadın, uşaq 
və qocalar olmaqla) 
öldürüldüyü, 487 nəfərin 
yaralandığı, 1275 nəfərin 
əsir götürüldüyü, 150 
nəfərin itkin düşdüyü nəzərə çatdırılıb.  

Qeyd edilib ki, bır sıra ölkələr, o cümlədən ABŞ-ın 22 ştatı 
tərəfindən Xocalı soyqırımı tanınıb. 

Bəyanatda daha sonra bildirilir ki, isveçli parlamentarilərə 
müraciətin əsas məqsədi yerli ictimaiyyətə Azərbaycanın Dağlıq 
Qarabağ bölgəsində ermənilər tərəfindən törədilən Xocalı 
soyqırımı ilə bağlı ətraflı məlumat vermək, bu qanlı cinayətə 
hüquqi və siyasi qiymət verilməsinə nail olmaqdır.

Bəyanat ölkənin siyasi partiyalarına da göndərilib.

     “Xalq qəzeti”

İsveçdə fəaliyyət göstərən İsveç – Azərbaycan 
Dərnəyi (SAF) ölkə parlamentini (Riksdaq) 
ermənilər tərəfindən törədilmiş Xocalı soyqırımını 
tanımağa çağırıb.

Gədəbəy: 101 yaşlı nənə 
peyvəndə özü gəldi…

Şəkildə gördüyünüz nənə 
Gədəbəy rayonunun Xarxar kənd 
sakini Ərus Cavadovadır. Onun 101 
yaşı var. Özü durub gəlib rayon 
mərkəzi xəstəxanasına ki, “peyvənd 
olunmaq istəyirəm”. Həkimlər də 
onun arzusunu yerinə yetirib və 
COVİD-19 pandemiyasına qarşı 
peyvənd ediblər. 

1920-ci ildə anadan olan Ərus Cavadova 
bu yaşda özünü gümrah hiss edir və virusa 
yoluxmamaq üçün bu addımı atdığını bildirir. 
O, vətəndaşlara göstərilən diqqət və qayğıya 
görə Azərbaycan Respublikasının  Prezidenti 

İlham Əliyevə və birinci vitse-prezident Meh-
riban xanım Əliyevaya minnətdarlıq edib və 
görün nə deyib:

– Eşitmişəm ki, ölkələrin bir çoxu heç 
bu peyvəndi hələ ala bilməyib. Amma bizim 
 Prezidentimiz bunu tapıb gətirib.Var olsun! 
Peyvənd elətdirək ki, tezliklə bu bəladan 

canımız qurtarsın.
Digər şəkildəki isə rayonun Arıqıran kənd 

sakini, 99 yaşlı Məhəmməd Qurbanov-
dur. İkinci Dünya müharibəsi veteranı 
olan Məhəmməd Qurbanovun sinəsi or-
den və medallarla doludur. Deyir, evdən 
çıxanda dedilər ki, peyvənd vurdurmağa 
gedirsən, bunları niyə sinənə taxırsan? 
Dedim düzdür, bunları tarixi günlərdə, 
bayramlarda sinəmə taxıram. Amma 
xalqımın sağlamlığı ilə bağlı atılan bu 
addımı yüksək dəyərləndirir və elə bu 
günü də bayram günü hesab edirəm və 
ordenli-medallı gedirəm.

... Qeyd edək ki, Gədəbəy rayonun-
da COVİD-19 əleyhinə peyvəndləmə işi yaxşı 
təşkil olunub. Rayon sakinləri bu işin həm 
faydalı, eyni zamanda, virusun yayılmasının 
qarşısının alınmasında ən mühüm vasitə 
olduğunu yaxşı dərk edirlər. 

Hamlet QASIMOV,  
“Xalq qəzeti”nin bölgə müxbiri

